[image: Basic Education LOGO]




DITŠHUPETŠO TŠA TLHAHLOBO TŠA NGWAGA KA NGWAGA TŠA BOSETŠHABA 2012
SEPEDI LELEME LA GAE 
MPHATO WA 1

Matseno
Leboyo goba sešupo sa Tlhahlobo tša Ngwaga ka Ngwaga tša Bosetšhaba (ANA 2012) se tla tšweletšwa dikolong ka moka tša bosetšhaba le tše di kgethilwego tša go ikemela go thoma ka di 18 go fihla ka di 21 Setemere 2012. Ka yona nako yeo baithuti ka moka ba Mphato wa1-6 ga mmogo le Mphato wa 9 ba tla be ba ngwala moleko wa bosetshaba ka Polelo le Mmetse. Dipoelo tša bona di tla šomišwa go bontsha  tswelopele ye e amanago le  go atlega go  “Action Plan 2014 Towards Schooling 2025”.
Ka ge baithuti ba tla be ba ngwala moleko wa ANA mafelelong a kotara ya boraro, ba Lefapha la Thuto ya Motheo (DBE) ba file Mphato wo mongwe le wo mongwe tšhedimošo ya lengwalo (Polelo le Mmetse) gore baithuti ba kgone go araba dipotšišo ka katlego ya maleba. Ditšhupetšo di  thuša ka go re hlahla ka meleko yeo e swanetšego go ngwalwa go sehlopha le mphato wo mongwe le wo mongwe dikolong.Tšhupetšo ya ANA 2012  e nyalana le diphetogo tša lenaneothuto(kharikhulamo) tšeo di šomišwago go dihlopha le mephato ye e fapanego.
Sehlopha sa Motheo 
Setatamente sa Pholisi sa Lenaneothuto le Kelo (Curriculum and Assessment Policy Statement - CAPS) se thomilwe go phethagatšwa go Sehlopha sa Motheo, moo e lego gore go na le melekwana ye e kgethetšwego go ngwala go dikotara tše tharo tša mathomo tša ngwaga. Go mephato ye ya ka godimo, ditšhupetšo di beakantšwe go ya ka dikholomo. Mo methalong ye filwego ya go ya ka dithoko, mošomo wo o swanetšego go lekolwa o filwe kholomong ya mathomo, bokgoni bo tla lekolwa kholomong ya bobedi, gomme botsebi goba thekiniki bja lekolwa karolong ya boraro.
Sehlopha sa Gare le sa Godimo (Mphato wa 9) 
Go Sehlopha sa Gare CAPS ga se ya phethagatšwa mo ngwageng wa 2012.Teko e lebiswa go “National Curriculum Statement –NCS”. Tšhupetso e laetša diteko ka Tatelo ya goithuta. Baithuti ba lekwa ka maemo a kelo, re lebeletše diteng, botsebi goba diskili ga mmogo le tsebo. Ke tšona tše bohlokwa tšeo di tla akaretšwago go moleko. Ditšhupetšo di ngwetšwe ka dikholomo le methalo ya go ya ka dithoko. Go swanetše go balwa go tloga letsogong la nngele go fihla go la go ja. Mo methalong yeo gape go ngwetšwe tatelo ya go ithuta kholomong ya mathomo, maemo a kelo go ya bobedi le diteng go ya boraro.
Go bohlokwa go lemoga gore ditšhupetšo tša  ANA 2012 ga e akaretše mešomo ka moka ye e swanetšwego go rutwa mo ngwageng, eupša di re thuša ka bonnyane (minimamo) bja kelo goba meleko ye e swanetšego go ba setše e rutilwe mafelelong a kotara ya boraro. 
Barutiši ba swanetše go šomiša tšhupetšo ye ga mmogo le didirišwa tše dingwe ge ba ruta le go lekola gore barutwana ba tlwaele mehuta ye e fapanego ya go lekola. Se bohlokwa kudu ke gore barutiši ba swanetše go itirela dithulu tša tekolo e bile ba šomiša le mekgwa ye mengwe  ye e šomisitšwego go mehlala ya meleko ya ANA  go oketša tsebo le go humiša “school-based assessments”.

	DITENG
	DIRERWA
	TSEBO YA DITENG/BOKGONI

	GO NGWALA
A. TEKOKWIŠIŠO
	Go lemoga thutamedumo.
	Go kwešiša medumo ya ditlhaka.

	
	Go lemoga thutamedumo.
	Go kwešiša medumo ya ditlhaka tše di tlwaelegilego.

	
	Go ngwala dišupo tše bonolo  tša diswantšho.
	Kgetha karabo ye e nepagetšego (nyalanya lentšu le seswantšho).

	
	[bookmark: _GoBack]Go ngwala mantšu a go hlaloša diswantšho.
	Kgetha karabo ye e nepagetšego.

	
	Go šomiša  tlhalošo ya sengwalo se se ngwadilwego go lemoga dintlha 
	Kgetha karabo ye e nepagetšego go laetša kwešišo ya kanegelo.

	
	Go šomiša  tlhalošo ya sengwalo se se  ngwadilwego go lemoga dintlha 
	Dipotšišo tša tekakwešišo.

	
	Go šomiša  tlhalošo ya sengwalo se se ngwadilwego go lemoga tatelano ya tiragalo
	Nomora mafoko a kanegelo ka tatelano ya maleba

	
	Go šomiša  tlhalošo ya sengwalo se se ngwadilwego go lemoga go laetša dikgopolokgolo
	Kgetha karabo e nepagetšego – (leina le le kaone la kanegelo.)

	
B.  TŠHOMISO YA POLELO
	Go lemoga lebaka le lephetho
	Kgetha karabo e nepegetšego go laetša kwešišo ya kanegelo.

	
	
Go šupetša tsebo ya dikgopolo (bogolo, sebopego) ka go lemoga dilo tše di swanago le tša go fapana.
	Kgetha seswantšho se se nepagetšego. 

	
	Go šomiša lebaka le le fetilego ka nepagalo.
	Kgetha karabo ye e nepagetšego go laetša kwešišo ya lebaka le le fetilego.

	
C. MONGWALO LE MOPELETO
	Go ngwala maina a a tlwaelegilego ka nepagalo.
	Kgetha karabo ye e nepagetšego.

	
	Go šomiša maletere go hlama mantšu a makopana le mafokonolo.
	Ngwala mafoko a mabedi ka seswantšho.

